
GOUVÈNÈ CUOMO ANONSE $370 MILYON SOU FÒM BON POU PEYE REKLAMASYON DEDOMAJMAN 

AKSIDAN TRAVAY 

 

Bon yo ede anviwon 10.000 patwon respekte angajman yo anvè anpwaye lè y ap peye reklamasyon 

pou aksidan travay 

 

Gouvènè Andrew M. Cuomo jodi a a te anonse Eta New York te emèt $370 milyon sou fòm bon pou ede 

biznis ki nan sosyete jesyon ki asire pwòp tèt yo ansanm eki pa ka ranpli obligasyon yo anvè anpwaye ki 

blese. Obligasyon sa yo te prevwa nan lwa Business Relief Act 2013 Gouvènè Cuomo a, ki otorize Konsèy 

Dedomajman Aksidan Travay la itilize benefis ki fèt nan acha asirans pou peye reklamasyon aksidan 

travay yo; patwon yo pral repeye kou asirans lan nan kondisyon ki bon pou yo. 

 

“Atravè lwa Business Relief Act la 2013 la, Eta a ap bay yon mwayen pratik ki pa koute chè pou plizyè 

milye biznis fè fas ak responsablite yo pou anpwaye ki blese ka resevwa dedomajman yo gen dwa ak yo,” 

te deklare Gouvènè Cuomo “Anpwaye ki blese nan travay yo gen dwa pou yo resevwa prestasyon 

dedomajman pou aksidan travay, epi bon Eta a emèt yo pral founi asistans finansye pou patwon yo ka 

reponn ak bezwen sa yo. Nou kontan travay kòtakòt ak kominote patwon ak travayè yo pou tout 

Nouyòkè ka pwoteje.”  

 

Bon yo, ki emèt atravè Dormitory Authority of the State of New York, te resevwa pi wo nòt kredi nan 

men Moody's, Standard & Poor’s and Fitch. Prensipal Bank Siebert Brandfort Shank, yon Antrepriz 

Komèsyal ki se Pwopriyete Fanm ak Minorite (Minority and Woman-Owned Business Enterprise, MWBE) 

sètifye, ak Goldman Sachs te pote bon yo sou mache a. Bon yo pa gen taks Eta ak Vil New York sou yo.  

 

Konsèy Dedomajman Aksidan Travay NYS la pral itilize benefis bon yo pou achte polis asirans ki pral peye 

reklamasyon aksidan travay yo paske patwon sa yo – ki se manm antrepriz ki asire pwòp tèt yo ansanm 

eki pa gen bon kredi – te abandone reklamasyon  yo. Biznis yo ki nan sosyete jesyon sa yo pral ranbouse 

Konsèy la pou kou “prizanchaj polis asirans” pandan plis pase 10 lane ak fèb to enterè. Nan dat 31 

desanm 2013, Konsèy la pral finalize acha polis asirans lan pou de pi gwo sosyete jesyon ki pa ka peye 

yo, Healthcare Industry Trust of New York ak Healthcare Providers Self Insurance Trust. Lòt benefis ka 

achte polis asirans pou sosyete jesyon regwoupe ki te refize peye reklamasyon yo ki jounen jodi a se 

Konsèy la kap jere yo. Business Relief Act of 2013 la otorize jiska $900 milyon nan kapasite kosyònman. 

 

Transfè reklamasyon bay konpayi asirans pèmèt yo peye anpwaye blese prestasyon yo, pou kounye a, 

Konsèy la peye reklamasyon yo epi angaje nan pwosedi legal pou kouvri frè sa yo. Asirans la pa retire 

responsablite sou do manm sosyete jesyon yo, men li kreye yon mekanis pi klè ak pi bon mache pou 

patwon ka ranpli obligasyon yo anvè anpwaye ki blese ak malad. Prizanchaj polis asiran lan plafonnen 

tou frè reklamasyon sa yo pou patwon, nan yon pri ki nan avantaj yo. 

 

Prezidan Konsèy Dedomajman Aksidan Travay NYS la, Robert Beloten, te di konsa, “Se yon metòd 

dinamik ak efikas anpil pou garanti travayè blese resevwa tout prestasyon yo merite nan kad lalwa, 

pandan anmenm tan l ap rezoud sitiyasyon difisil kote patwon sa yo twouve yo apre echèk sosyete 

jesyon regwoupe yo.” 

 

Prezidan DASNY, Paul T. Williams, Jr. te di konsa, “Se te yon lavant bon ki te gen anpil siksè grasa enterè 

solid envestisè yo sou baz sekirite garanti pou nouvo pwogram AAA sa. Anplis, anba lidèchip Gouvènè a, 

DASNY ogmante itilizasyon antrepriz MWBE yo nan fonksyonman finans piblik li a. Siebert Brandford 

Shank, yon antrepriz MWBE, ak Goldman Sachs te pote bon yo sou mache a ak Siebert antanke prensipal 

tenè liv.” 

 

Prezidan ak Direktè Egzekitif Siebert Brandford Shank, Suzanne Shank, prensipal prenè sou finansman 

an, te di konsa, “Nouvo kredi AAA sa ak sous revni sodid li a te resevwa bèl akèy sou mache a epi te 

pèmèt gwo patisipasyon envestisè ak bon jan nivo pri. Nou te kontan anpil pou n angaje nou nan nouvo 

inisyativ enpòtan sa.” 

 

Direktè Egzekitif Unshackle Upstate a, Brian Sampson, te di konsa, “Depi resesyon an, genyen yon danje 

kap menase patwon ki te patisipe nan sosyete jesyon ki asire pwòp tèt yo pou asirans dedomajman 

aksidan travay. Menas sa soti nan yon responsablite $800 milyon apeprè pou patwon ki toujou ap fè 

biznis. Gouvènè Cuomo ak ekip li a te travay san pran souf ak sektè biznis lan pou rezoud pwoblèm lan 

epi jounen jodi a ap emèt bon pou diminye chaj sou do patwon aktyèl yo. Se yon demach pridan ki pral 

ede kenbe dyòb yo bezwen anpil nan tout eta a.” 

 

Direktè Egzekitif Komite New York pou Sekirite nan Travay ak Sante, Joel Shufro, te di konsa, “Nou 

felisite Gouvènè a ak Konsèy Dedomajman Aksidan Travay la pou aksyon enpòtan sa pou garanti pa 

genyen entèripsyon nan prestasyon yap bay pou aksidan travay. Nou dakò sanpousan pou patwon ki pa 

peye bon yo lè yo antre nan sosyete jesyon otoasirans kolektif fè fas ak responsablite yo. Patwon ki tap 

fè benefis nan peye ti montan lajan yo fabrike ak atifis pa dwe resevwa lajan nan dezavantaj travayè fi fè 

aksidan oubyen patwon ki te deja peye kotizasyon pa yo.”  

 

Prezidan Safety Group Managers Association, Thomas McEvily, te di konsa, “Apre anpil deba, dezakò, ak 

dispit, Konsèy Dedomajman Aksidan Travay la te jwenn yon mannyè rezonab pou repare katastwòf la ki 

se te otoasirans kolektif. Lejislasyon ak regleman ki aplike pandan dènye lane ki sot pase yo tabli yon 

ekilib ant kenbe biznis yo responsab pou chwa yo, ak sante ekonomi jeneral sektè ti biznis yo. Gouvènè 

Cuomo travay di pou l amelyore klima biznis nan New York nan moman gwo difikilte ekonomik. Nou wè 

solisyon li a pou pwoblèm sosyete jesyon an kòm yon lòt egzanp volonte gouvènè li a pou l fè chwa ki 

nesesè pou garanti pwosperite eta nou an.” 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


